
LOG 

um breyting á lögum nr. 30 7. mai 1928, um þinglýsing skjala og aflýsing. 

Forseti ÍSLANDS 

gjörir kunnugt: Alþingi hefur fallizt á lög þessi og ég staðfest þau með sam- 

Þykki mínu: 

1. gr. 

1. málsgr. 7. gr. laganna orðist svo: 

Þinglýsing skjala fer fram á þann hátt, að dómari les upp á bæjarþingi í kaup- 

stöðum utan Reykjavíkur, en á manntalsþingi í hreppum skrá um þau skjöl, sem 

honum hafa borizt í þessu skyni, síðan síðasta bæjarþing í þeirri þinghá eða síðasta 

manntalsþing var háð. 
Aftan við sömu lagagr. bætist ný málsgr., svo hljóðandi: 

Þó skal þinglýsing og aflýsing skjala fyrir hreppa, sem farnir eru í eyði, en ekki 

hafa verið sameinaðir öðru hreppsfélagi, fara fram í aukadómþingi, sem háð skal í 

sýsluskrifstofu, eftir því sem þörf krefur. 

2. gr. 

Lög þessi öðlast þegar gildi. 

Gjört í Reykjavík, 25. febrúar 1957. 

Ásgeir Ásgeirsson. 
(L. S.) 

  

Hermann Jónasson. 

AUGLÝSING 

um samning milli Íslands og Bandaríkja Ameríku um greiðslu kostnaðar 

af ýmsum menningarskiptum. 

Hinn 23. febrúar 1957 var undirritaður í Reykjavík samningur milli Íslands 

og Bandaríkja Ameríku um greiðslu kostnaðar af ýmsum menningarskiptum. 

Samningurinn var gerður á íslenzku og ensku og fylgir hann hér með. 

Þetta er hér með gert almenningi kunnugt. 

Utanríkisráðuneytið, 27. febrúar 1957. 

Guðm. Í. Guðmundsson. 
  

Henrik Sv. Björnsson,


